
Teka-teki mengenai keputusan
‘mesyuarat besar’ Majlis Presiden
Pakatan Harapan (PH) malam kel-
marin sudah terjawab. Keem-
pat-empat parti komponen PH se-
bulat suara sudah bersetuju ta-
rikh peralihan kuasa jawatan Per-
dana Menteri ditentukan sendiri
oleh Tun Dr Mahathir Mohamad.

Presiden PKR, Datuk Seri
Anwar Ibrahim yang sebelum ini
dinamakan sebagai calon Perda-
na Menteri kelapan, mengambil
pendirian ‘bersabar’. Mungkin itu
keputusan terbaik kepada kesi-
nambungan pentadbiran Kkeraja-
an yang diterajui PH buat masa
ini, khususnya dalam keadaan si-
tuasi politik yang didakwa tidak
menentu dan berkocak akibat isu
peralihan kuasa selama ini.

Walaupun ramai yang menan-
tikan pengakhiran mesyuarat
yang berlangsung sehingga ham-
pir tengah malam itu, akan ada

L jawapan kepada persoalan ‘siapa
dan bila’, sidang media Dr Ma-
hathir mengumumkan keputusan
mesyuarat Majlis Presiden PH su-
dah tentu disifatkan antiklimaks
kerana tidak menjawab soalan di-
nantikan.

Malah, keputusan peralihan
kuasa yang dipersetujui berlaku
selepas Sidang Kemuncak Kerja-
sama Ekonomi Asia Pasifik
(APEC) dijadualkan November
ini juga membuka luas interpre-
tasi masing-masing bilakah ia
akan berlaku. Bagi pihak yang
neutral sudah tentu mahu keten-
tuan satu tarikh ditetapkan bagi
peralihan kuasa itu kerana di-

katakan ketidaktentuan politik-

yang menyebabkan banyak masa
terbuang dalam Kkecelaruan po-
litik tanpa fokus kepada cabaran

Dr Mahathir bersalaman dengan Anwar selepas

pentadbiran Keraj aan

utama dihadapi negara, iaitu eko-
nomi.

Ramalan awal dan spekulasi
media kononnya akan berlaku un-
di tidak percaya dan akan ada
parti yang keluar daripada PH
pada mesyuarat itu juga jelas me-
leset.

Walaupun mesyuarat dikata-

kan tegang kerana empat parti

komponennya mempunyai pendi-
rian yang berbeza dan masing-ma-
sing mahu hak mereka diperta-
hankan, khususnya berhubung
tarikh peralihan kuasa dan siapa
calon pengganti, akhirnya kema-
tangan politik yang menang.
Menurut sumber dalaman parti
ketegangan berlaku disebabkan
pertembungan ‘dua kem’, iaitu se-
kumpulan mendesak supaya satu

Walaupun ada
perbezaan
pendapat dan banyak
berdebat, akhirnya
keputusan sebulat
suara yang
menentukan
kelangsungan PH
sebagai parti
pemerintah.

Kamarul Zaman Yusoff,
Penganalisis politik

sidang media mesyuarat Majlis Presiden PH d

tarikh Khusus dimeterai bagi
memberi laluan kepada peralihan
kuasa dilaksanakan, manakala
sebelah pihak lagi menyokong Dr
Mahathir kekal menyandang ja-
watan Perdana Menteri.

Ia dikatakan bermula apabila
seorang pemimpin kanan PKR
mempersoalkan kesepakatan me-
syuarat pra-Majlis Presiden supa-
ya polemik peralihan kuasa an-
tara Dr Mahathir dan Anwar di-
bincang secara tertutup oleh ke-
dua-dua pemimpin.

Keadaan bertambah hangat
apabila seorang lagi pemimpin ka-
nan PKR mencadangkan Dr Ma-
hathir diberi kepercayaan untuk
kekal selama sepenggal berban-
ding tempoh dua tahun yang di-
persetujui sebelum ini, namun be-

berapa pemimpin lain memban-
tah. Malah, pada suatu ketika di-
katakan seorang pemimpin Parti
Pribumi Bersatu Malaysia (BER-
SATU) memberi amaran supaya
Dr Mahathir tidak ditekan untuk
berundur.

Difahamkan, campur tangan -
Anwar  ketika itu  berjaya me-
nenangkan keadaan supaya Dr
Mahathir diberi kepercayaan un-
tuk menerajui negara dan diberi
kuasa mutlak untuk menentukan
bila peralihan kuasa sepatutnya
berlaku.

Bercakap kepada media pada
satu majlis, semalam, Anwar tu-
rut mengakui berlaku ketegangan
pada mesyuarat itu, namun me-
nyifatkan ia sebagai perkara bia-
sa dan sebahagian daripada pro-
ses demokrasi dan kebebasan ber-
suara dalam kalangan parti kom-
ponen PH. ‘

Penganalisis politik, Dr Kama-
rul Zaman Yusoff mengakui sum-
bernya turut memaklumkan ada
desakan supaya Dr Mahathir me-
netapkan tarikh peralihan kuasa
pada mesyuarat itu.

“Walaupun ada perbezaan pen-
dapat dan banyak berdebat, akhir-
nya keputusan sebulat suara yang
menentukan kelangsungan PH se-
bagai parti pemerintah,” katanya.

Beliau tidak menolak kemung-
kinan dalam tempoh sembilan bu-
lan lagi sehingga berlangsung
APEC, pelbagai perkara boleh
berlaku dan isu peralihan kuasa
pasti akan terus ditimbulkan dan
menjadi perdebatan.

Nasihat beliau, Anwar perlu
mengawal penyokongnya supaya
akur dan tidak menentang arus.
Langkah itu sudah pun diambil
Anwar semalam, yang mengingat-
kan penyokongnya dan tidak akan
membenarkan mana-mana pim-
pinan PKR mengkritik atau me-
ngecam keputusan itu.



